
Sire , j'avois deja entendu , par la voye de ces s, le subject de
vostre lettre , si piteuse et lamentable pour le désastre intervenu en la
personne du feu roy , et vous puis asseurer que semblable regret n'est
pas seulement parmi ceulx de ceste république qui exercent les
magistrats et supresmes d'en advertir M de la Vigne , ensemble des
moiens qui m'ont semble a propoz pour la continution de I'amitié et
intelligence d'entre V . M . et le G.S .Ces s ont delibéré de faire
fortiffier l'isle de courfou et n'y espargner rien pour la rendre
inexpugnable , pour l'asseurer du costé G. S., dont ils sont en quelque
soupgon a cause du faict de Durasse .I'armée de mer que le G. S. a
derniérement faict sortir sur l'allarme qu'on luy a donnée de la roy
Philippes envoyoit en Barbarie , s'est tellement approchée de la coste
de deca , qu'elle a esté veue en nombre de soixante-dix voylles auprés
d'el Zante . Ilz sont , depuis la conclusion de la paix , entrez en telle
jalousie , pour leur sembler plus a l'advantaige du roy Philippes que au
vostre , qu'ilz craignent que on ne se vueille a leurs despenz prévalloir
des conventions qu'ilz pensent avoir esté secrettement jurées entre le
feu roy et luy , et que tout ainsi que ledit roy Philippes ne se vouldra
mouvoir contre les entreprinses qui se pourront dresser du costé
d'Angleterre , nous n'en voulions faire de méme pour son regard du
costé d'ltalye ; qui est cause de l'ordre que , de bonne heure , ilz
mectent partout , et qy'ilz cherchent de remeddier a la ruine que avec
le temps ilz prévoient a leur Estat . Ilz veulent bastir quelque
asseurance sur la faveur et protection du G. S. ou ilz ne se veulent pas
seulement confirmer ,mais l'estraindre par plus estroictes capitulations

, afin de mieulx se maintenir et deffendre contre ceulx qui vouldront
tenter quelque effort a leur repoz et liberté ;se recordans bien plus
dans les guerres passées que , quelque vive sollicitation que ces deux
roy leur aient faict de se mectre de leur party , ilz n'ont voulu obliger
ne I'ung ne l'aultre ; et par ainsy craignant de les avoir offencez tous
deux ,ilz se repentent d'avoir tant mesprisé l'oppression de leurs
voysins , et nommeément celles des pauvres Syennois , de fagcon que si
nos calamitez passées leur ont apporté cy-devant quelque plaisir , la
prospérité qui se peult espérer de la paix leur engendre tous les jours
quelque nouvel ennuy . Leduc de Venise mourut jeudy dernier d'une
fiebvre qui le saisit sur ung ennuy et chollére qu'il receut de ce que son

filz luy avoit prins et desrobbé de trois a quatre mil escuz (1).

